
 
 
 
 

ᐱᕙᓪᓕᐊᔪᑦ ᓴᖅᑭᑕᐅᔪᑦ  
ᓴᖅᑭᑕᐅᑲᐅᑎᒋᔭᕆᐊᓕᒃ 

ᓄᓇᕗᒻᒥ ᐸᐅᕐᒧᑦ ᐊᑮᑦᑐᖅᑖᕈᑎᓄᑦ ᐊᑭᓕᐅᑎᑦ ᐱᒋᐊᓛᖅᑐᑦ 

ᐅᑭᐊᒃᓵᖅ 

ᐃᖃᓗᐃᑦ, ᓄᓇᕗᑦ (ᐄᐳᕈ 24, 2023) – ᓄᓇᕗᒻᒥᐅᑦ ᐊᑭᓕᖅᑕᐅᕙᓪᓕᐊᓕᓛᖅᑐᑦ ᓄᑖᒥᑦ 

ᐸᐅᒃᓴᒧᑦ ᐊᑮᑦᑐᖅᑖᕈᑎᒥᑦ ᐅᑭᐊᒃᓵᖅ, ᑮᓇᐅᔭᓕᕆᔨᒃᑯᑦ ᒥᓂᔅᑕᖓ ᖁᐊᓴ ᑯᓱᒐᖅ ᐅᓪᓗᒥ 

ᑐᓴᖅᑎᑦᑎᖅᑲᐅᕗᖅ.  

ᓄᓇᕗᒻᒥ ᐸᐅᕐᒧᑦ ᐊᑮᑦᑐᖅ ᐅᑎᖅᑎᒐᒃᓴᐅᓪᓗᓂ ᑖᒃᓰᔭᕈᑎᓄᑦ ᐃᓚᙵᖅᓯᒋᐊᕈᑎᑦ 

ᐊᑭᓕᐅᑕᐅᕗᖅ ᓄᓇᕗᑦ ᒐᕙᒪᒃᑯᓐᓂ ᐋᖅᑭᒃᑕᐅᓯᒪᓪᓗᓂ ᐃᑲᔫᑕᐅᓇᓱᒃᖢᓂ ᐊᑭᒋᔭᐅᔪᓄᑦ 

ᐸᐅᕐᒧᑦ−ᑐᙵᕕᓖᑦ ᐅᖅᓱᐊᓗᖕᒧᑦ. ᐃᓇᖐᔪᖅ ᐅᖅᓴᒃᑕᐅᔪᒧᑦ ᐅᑎᖅᑐᒃᓴᒥᑦ ᓄᓇᕗᑦ ᒐᕙᒪᒃᑯᖏᑦ 

ᓯᕗᓂᐊᓂᑦ ᐊᑐᐃᓐᓇᐅᑎᑕᐅᓚᐅᖕᒥᔪᑦ ᑭᓯᐊᓂᓕ ᓄᖅᑲᖅᑎᑕᐅᔭᕆᐊᖃᓕᓚᐅᖅᑐᖅ ᑕᒪᑐᒪᓂ 

ᐊᕐᕌᒍᒥᑦ ᓄᑖᓂᑦ ᒐᕙᒪᑐᖃᖅᑯᑦ ᒪᓕᒐᖏᓐᓂᑦ ᐸᐅᒃᓴᓄᑦ ᑖᒃᓰᔭᕈᑎᓄᑦ ᐱᓕᕆᐊᓄᑦ. 

"ᓄᓇᕗᒻᒥᐅᑦ ᐊᑭᓖᕙᒌᖅᑐᑦ ᐊᑭᑐᓛᓂᑦ ᐃᓅᓇᓱᐊᖕᓂᖕᒧᑦ ᑲᓇᑕᒥᑦ. ᓄᓇᕗᒻᒥ ᐸᐅᕐᒧᑦ 

ᐊᑮᑦᑐᖅᑖᖅᑎᑦᑎᕙᒃᑐᑦ ᑮᓇᐅᔭᑎᒍᑦ ᐃᑲᔫᑎᒃᓴᖃᖅᑎᑦᑎᕗᑦ ᐊᖑᓇᓱᒃᑎᑦᑎᓐᓄᑦ, ᓇᖕᒥᓂᖅ 

ᐃᒡᓗᖃᖅᑎᓄᑦ ᐊᒻᒪ ᓄᓇᓕᖕᒥᐅᓄᑦ ᐅᖅᓱᐊᓗᖕᒥ ᐊᑐᖅᐸᒃᑐᓄᑦ ᐃᓚᒥᓄᑦ ᐊᒻᒪ ᓄᓇᓕᖕᓄᑦ," 

ᒥᓂᔅᑕ ᑯᓱᒐᖅ ᐅᖃᖅᖢᓂ. 

ᑕᒪᑐᒪᓂ ᐊᕐᕌᒍᒥ, ᓄᓇᕗᒻᒥ ᐸᐅᕐᒧᑦ ᐊᑭᒃᖠᒋᐊᕈᑎᑦ ᑲᑎᖦᖢᒋᑦ $308−ᖑᕗᑦ ᐃᓄᖕᒧᑦ 

ᐊᑕᐅᓯᕐᒧᑦ, ᐅᕝᕙᓘᓐᓃᑦ $77−ᒥ ᐊᕐᕌᒍᒥ ᑎᓴᒪᐃᖅᓱᕐᓗᒍ ᐊᑭᓕᐅᑕᐅᕙᒃᖢᑎᒃ. ᓄᓇᕗᒥᐅᓕᒫᑦ 

ᐊᔪᖅᑎᑕᐅᙱᑦᑐᑦ ᑖᒃᑯᓄᖓ ᑖᒃᓯᓄᑦ ᐅᑎᖅᑐᒃᓴᓄᑦ. 

ᓄᓇᕗᒻᒥᐅᑦ 2022−ᒥ ᑖᒃᓰᔭᕈᑎᒥᓂᒃ ᑎᑎᕋᖅᑕᐅᑎᑦᑎᔪᑦ ᐊᑎᓕᐅᖅᑕᐅᓯᑲᐅᑎᒋᓂᐊᖅᑐᑦ 

ᓄᓇᕗᒻᒥ ᐸᐅᕐᒧᑦ ᐃᓚᙵᖅᓯᒋᐊᕈᑎᓂᒃ − ᐱᓇᔫᑎᒥᒃ ᐱᔭᕆᐊᖃᙱᑦᑐᑦ. ᐊᑭᓕᐅᑕᐅᔪᑦ 

ᓄᑕᖅᑲᓄᑦ ᐅᕝᕙᓘᓐᓃᑦ ᕿᑐᕐᖓᖏᓐᓄᑦ ᐊᑭᓕᖅᑕᐅᖃᑦᑕᕐᓂᐊᖅᐳᑦ ᑖᒃᓯᓂᒃ 

ᑎᑎᕋᖅᑎᑦᑎᔨᖏᓐᓄᑦ ᑐᒃᓯᕌᕆᒃᐸᔾᔪᒃ ᑖᒃᓯᓕᕆᔭᐅᑎᓪᓗᒋᑦ.  

  



ᐱᕙᓪᓕᐊᔪᑦ ᓴᖅᑭᖅᑕᐅᔪᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca.  

Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 

Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

ᓯᕗᓪᓕᖅ ᐊᑭᓕᐅᑕᐅᔪᖅ ᓄᓇᕗᒻᒥ ᐸᐅᕐᒧᑦ ᐊᑮᑦᑐᖅᑖᕈᓐᓇᐅᑎᒧᑦ ᓯᑎᐱᕆ 5−ᒥᐅᓛᖅᑐᖅ, 

ᐃᓚᖃᕐᓂᐊᖅᖢᓂᓗ ᐊᑭᓕᐅᑎᓂᒃ ᓯᕗᓪᓕᕐᓄᑦ ᐊᐃᑉᐸᖓᓄᓪᓗ ᐊᕐᕌᒍᒥ. ᑭᖑᓪᓕᕐᒥ 

ᐊᑭᓕᐅᑕᐅᓛᖅᑐᖅ ᐅᑐᐱᕆ 5-ᒥ ᐱᖓᔪᖓᓂ ᑕᖅᑭᑦ ᐱᖓᓱᑦ. ᐊᑭᓕᖅᑕᐅᖃᑦᑕᕐᓂᐊᖅᑐᑦ ᑕᖅᑭᑦ 

ᐱᖓᓱᑕᒫᑦ ᑭᖑᓂᐊᒍᓪᓗ – ᔮᓄᐊᕆ 5, ᐄᐳᕈ 5, ᔪᓚᐃ 5−ᒥᑦ ᐅᑐᐱᕆ 5−ᒥᓪᓗ ᐊᕐᕌᒍᑕᒫᑦ 

ᐊᒥᐊᒃᑯᖏᑦ ᐊᑐᐃᓐᓇᐅᑎᑕᐅᔪᑦ. 

ᑕᑯᓂᐊᕐᓗᒍ ᑮᓇᐅᔭᓕᕆᔨᒃᑯᑦ ᐱᓕᕆᕝᕕᖓᑕ ᐃᑭᐊᖅᑭᕕᖓ ᑐᑭᓯᒋᐊᕈᑎᔅᓴᑲᓐᓂᕐᓄᑦ:  

www.gov.nu.ca/finance.  

### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

ᕼᐃᓗᕆ ᑲᐃᓯ 

ᑐᑭᒧᐊᑦᑎᑦᓯᔨ ᐊᐅᓚᑦᓯᕕᒻᒥᑦ 

ᑮᓇᐅᔭᓕᕆᔨᒃᑯᑦ  

867-975-5831 

financecoms@gov.nu.ca 

http://www.gov.nu.ca/finance
mailto:financecoms@gov.nu.ca

